
1. [bookmark: _Ref91580073]Titulli i projektaktit

Projektligji “Për disa ndryshime në ligjin nr.9154, datë 6.11.2003 “Për arkivat”, i ndryshuar”.

2.  Kohëzgjatja e konsultimeve

Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Procesi i konsultimit filloi me publikimin në RENJK, të njoftimit për konsultim publik, sipas legjislacionit në fuqi, në periudhën 13.2.2026 në datë 13.3.2026.

Projektligji është hartuar nga Ministria e Turizmit, Kulturës dhe Sportit, në vijim të rekomandimeve të marra nga Kryeministria dhe Ministri i Shtetit për Administratën Publike dhe Antikorrupsionin.

Inicimi i hartimit të këtij projektligji erdhi si pasojë e gjetjeve të dala nga Raporti i SIGMA-s, i kryer në vitin 2025, lidhur me “Forcimin e qendrës së qeverisjes në Shqipëri”, ku është rekomanduar një reduktim i numrit të institucioneve në varësi të Kryeministrit, duke bërë edhe sugjerimet konkrete për kalimin e varësisë së këtyre institucioneve. Konkretisht për DPA është sugjeruar të jetë institucion në varësi të ministrit përgjegjës për kulturën, pas konsultimit dhe zhvillimit të takimeve me institucionet përkatëse.

Projektligji është publikuar në Regjistrin Elektronik të Njoftimeve dhe Konsultimeve Publike me qëllim garantimin e përfshirjes në procesin e konsultimit, të të gjithë aktorëve të interesuar. Ky projektligj ka si përparësi dhe efekte të pritshme: të ndryshojë varësinë e Drejtorisë së Përgjithshme të Arkivave, nga Kryeministria që është aktualisht, në varësi të Ministrisë së Turizmit, Kulturës dhe Sportit.
Ministria përgjegjëse për kulturën, referuar fushës së përgjegjësisë, si dhe duke pasur në konsideratë që institucionet e Rrjetit Arkivor Kombëtar janë institucione të specializuara në kuptim të ligjit 27/2018 “Për trashëgiminë Kulturore dhe muzetë”, i ndryshuar, përbën autoritetin më të përshtatshëm për mbikëqyrjen dhe koordinimin e veprimtarisë së këtij institucioni.

3. Metoda e konsultimit

Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë. Përfshini gjithashtu aktivitete nga konsultimet paraprake nëse janë organizuar të tilla).

Metoda e përdorur për konsultimin e projektligjit “Për disa ndryshime në ligjin nr.9154, datë 6.11.2003 “Për arkivat”, i ndryshuar”, është nëpërmjet publikimit në RENJKP.

Publikimi në Regjistrin Elektronik për Njoftimet dhe Konsultimet Publike është bërë në linkun: https://konsultimipublik.gov.al/Konsultime/Detaje/933.

Në RENJKP jane regjistruar 263 shikime dhe asnjë koment.

Gjithashtu projektligji është përcjellë për mendim pranë zyrës së Ministrisë së Drejtësisë, Ministrisë së Financave dhe Ministrit të Shtetit për Administratën Publike dhe Antikorrupsionin.

4. Palët e interesit të përfshira:

Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit. Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese. Specifikoni palët e interesuara që morën pjesë në grupin e punës për hartimin e aktit.Nuk ka patur palë interesi të përfshira.

Nuk ka patur palë të interesuara, për të dhënë komente lidhur me ndryshimet që janë propozuar për këtë ligj.

Marrja e mendimeve nga ministritë e linjës dhe institucionet e tjera, si proces bashkrendimi i projektvendimit nëpërmjet sistemit e-akte është kryer në përiudhën 5.3.2026-25.3.2026.

5. Pasqyra e komenteve të pranuara me arsyetimin e komenteve të pranuara/ refuzuara

Gruponi komentet/ propozimet e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;Shpjegoni cili ishte vendimi i marrë dhe sqaroni shkurtimisht arsyet për të.

Nga procesi i konsultimit të projektligjit nuk ka patur komente.

